
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2012 թվականի մարտի 22-ի Հողերի նպատակային նշանակությունը փոխելու մասին N 342-Ն որոշման 2-րդ կետում «3» թիվը փոխարինել «5» թվով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



ՀՀ տարածքային կառավարման և արտակարգ իրավիճակների նախարար
Արմեն Երիցյան







ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 22-Ի N 342-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
	1.
	Անհրաժեշտություն

	
	ՀՀ կառավարության 2012 թվականի մարտի 22-ի N 342-Ն որոշմամբ ՀՀ  Տավուշի մարզի Իջևանի քաղաքային համայնքի վարչական սահմաններում գտնվող պետական  սեփականություն  հանդիսացող  անտառային հողերից երկու միավոր՝ ընդհանուր  մակերեսով 1.3664 հա հողամաս փոխադրվել է հատուկ պահպանվող հողերի  կատեգորիա՝  հանգստի և ժամանցի համալիրի կառուցման համար, սակայն տնտեսական ճգնաժամի հետևանքով ներդրողների կողմից հնարավոր չի եղել կառուցապատումն սահմանված 3-ամյա ժամկետում իրականացնելու:
 Նախատեսված փոփոխությամբ՝ որոշման 2-րդ կետում 3 տարվա ժամակետը փոխարինելով 5 տարի ժամկետով, հնարավորություն կստեղծվի ներդրողների կողմից հանգստի և ժամանցի համալիրի կառուցումը, ինչը կնպաստի համայնքում տուրիզմի զարգացմանը, նոր աշխատատեղերի ստեղծմանը:


	2.
	Ընթացիկ իրավիճակը և խնդիրներ

	
	 Նկատի ունենալով այն հանգամանքը, որ նշված հողամասում պատմամշակութային արժեքների օբյեկտներ չկան,  բնության հատուկ պահպանվող տարածքներից պետական բնական արգելոցներ, բնության պետական արգելավայրեր, բնության հուշարձաններ, ազգային զբոսայգիներ, ծառաբանական զբոսայգիներ, բուսաբանական այգիներ, ինչպես նաև այդ նպատակների համար պահեստավորված տարածքներ չեն, օրենքով պաշտպանվող սանիտարական պահպանության տարածքների սահմանների շրջանում բուժիչ-առողջարանային վայրեր չեն, զբաղեցված չեն պետական սեփականություն հանդիսացող անտառով, պետական մելիորատիվ համակարգերի կամ ջրային ֆոնդի կազմի մեջ մտնող ջրային օբյեկտների հողեր չեն, բնակավայրերում ընդհանուր օգտագործման հողեր չեն, նպատակահարմար է կատարել 22.03.2012թ. «Հողերի նպատակային նշանակությունը փոխելու մասին» N342-Ն որոշման մեջ նախատեսված փոփոխությունը՝ ֆինանսական ճգնաժամի հետևանքով չիրականացված և ներկայումս ներդրողների միջոցով նախատեսված ծրագիրն իրականացնելու համար:


	3.
	Տվյալ բնագավառում իրականացվող քաղաքականությունը

	
	Հողամասի նպատակային և արդյունավետ օգտագործում, համայնքում տուրիզմի զարգացում:  


	4.
	Կարգավորման նպատակը և բնույթը

	
	ՀՀ կառավարության որոշման նախագծի ընդունումը հնարավորություն կընձեռնի համայնքի վարչական տարածքում գտնվող հողամասերն օգտագործել նպատակին, մարզկենտրոնում կառուցել հանգստի և ժամանցի վայր, որը կստեղծի որոշակի աշխատատեղեր և կապահովի որոշակի մուտքեր համայնքային բյուջե: 


	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Տավուշի մարզպետարան, Իջևանի քաղաքապետարան:


	6.
	Ակնկալվող արդյունքը

	
	ՀՀ կառավարության որոշման նախագծի ընդունումը կնպաստի հողամասերի օգտագործման արդյունավետության բարձրացմանը:


	7.
	Այլ տեղեկություններ (եթե այդպիսիք առկա են) - չկան

	1


	«Հայաստանի Հանրապետության կառավարության 2012 թվականի մարտի 22-ի N 342-Ն որոշման մեջ փոփոխություն կատարելու մասին» ՀՀ կառավարության  որոշման նախագծի ընդունումից հետո այլ իրավական ակտերի ընդունման կամ գործող իրավական ակտերում փոփոխություններ կատարելու մասին:

	
	«Հայաստանի Հանրապետության կառավարության 2012 թվականի մարտի 22-ի N 342-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:

	2
	Տեղեկանք հասարակության մասնակցության  մասին:

	
	«Հայաստանի Հանրապետության կառավարության 2012 թվականի մարտի 22-ի N 342-Ն որոշման մեջ փոփոխություն կատարելու մասին» ՀՀ կառավարության որոշման նախագիծը քննարկվել է համայնքի ավագանու նիստում:

	3
	Տեղեկանք ծախսերի և եկամուտների մասին

	
	«Հայաստանի Հանրապետության 2012 թվականի մարտի 22-ի N 342-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:

